
Annotatsiya: Amaliyot shuni koʻrsatadiki, rivojlanishida nuqsoni boʻlgan bolalar 

uchun sifatli ta’lim olish imkoniyatini ta’minlash uchun tyutorlik faoliyati zarur shartdir. 

Maqolada “oʻqituvchi va tyutor” tizimida nogiron bolani psixologik va pedagogik 

qoʻllab-quvvatlashni tashkil etish shakllari, yondashuvlari ochib berilgan. 

Kalit soʻzlar: inklyuziv ta’lim, nogiron bolalar, tyutor, maxsus ta’lim ehtiyojlari, 

psixologik va pedagogik yordam. 

Аннотация: как показывает практика, тьюторская деятельность 

является необходимым условием обеспечения доступа к качественному 

образованию детей с отклонениями в развитии. В статье раскрыты формы, 

подходы к организации психолого-педагогического сопровождения ребенка с ОВЗ в 

системе “учитель и тьютор". 

Ключевые слова: инклюзивное образование, дети с ограниченными 

возможностями здоровья, тьютор, особые образовательные потребности, 

психолого-педагогическая помощь. 

Abstract: As practice shows, tutoring is a necessary condition for ensuring access 

to quality education for children with developmental disabilities. The article reveals the 

forms and approaches to the organization of psychological and pedagogical support for 

a child with disabilities in the “teacher and tutor" system. 

Keywords: inclusive education, children with disabilities, tutor, special 

educational needs, psychological and pedagogical assistance. 

 

Soʻnggi yillarda alohida ehtiyojli bolalarni jamiyat hayotida toʻliq ishtirok etish 
huquqlarini xalqaro standartlarga muvofiq ta’minlash, barcha sohalarda sifatli ta’lim 

olishi davlat siyosatining ustuvor yoʻnalishlaridan biriga aylandi. 

Oʻzbekiston Respublikasining “Ta’lim toʻgʻrisida”gi Qonuni mamlakatimizda 
nogironligi bor shaxslarga sifatli ta’lim olish uchun zarur sharoitlar yaratilishini 

belgilaydi.  

Hozirgi kunda mamlakatimizda alohida ehtiyojli bolalarni ta’lim olishga bo‘lgan 

huquqlarini ta’minlash maqsadida inklyuziv ta’lim tizimi amaliyotga joriy etib 
borilmoqda.  

Inklyuziv taʼlim — davlat siyosati boʻlib, nogiron va sogʻlom bolalar oʻrtasidagi 
toʻsiqlarni bartaraf etish, maxsus taʼlimga muhtoj bolalar, (ayrim sabablarga koʻra 

nogiron boʻlgan) oʻsmirlar rivojlanishda uchraydigan nuqsonlar yoki iqtisodiy 

qiyinchiliklardan qatʼiy nazar ijtimoiy hayotga moslashtirishga yoʻnaltirilgan 

umumtaʼlim jarayoniga qoʻshishni ifodalovchi taʼlim tizimidir. Inklyuziv taʼlim atamasi 
fransuzcha inclusif soʻzidan olingan boʻlib oʻz ichiga oladi degan maʼnoni anglatadi. 

“Inklyuziv taʻlim” atamasi fransuzcha “inclusif” soʻzidan kelib chiqqan boʻlib, 

“oʻz ichiga oladi” deb tarjima qilinadi va maxsus ehtiyojlari boʻlgan va shartli ravishda 
sogʻlom, yaʼni sogʻligi cheklanmagan shaxslarning birgalikdagi taʼlimini anglatadi. 

Inklyuziv taʼlimning mazmun mohiyati toʻgʻrisidagi bilim va maʼlumotlar hali jamiyatda 

yetarli emas. 

Inklyuziv ta’lim - hamkorlikdagi ta’lim, butun dunyo hamjamiyati tomonidan eng 
insonparvar va eng samarali ta’lim sifatida tan olingan boʻlib, “inklyuziv” va 

“integratsiyalashgan” atamalari koʻpincha bir xil maʼnoda ishlatiladi. Shunga 

qaramasdan falsafada bu tushunchalar orasida farq bor. 
• nogiron bolani oddiy sharoitga joylashtirish integratsiyaga qarab qoʻyilgan 

birinchi qadamdir. 

• integratsiyalashgan taʼlim bu - diqqat markazida bolaning aynan maktabga 

kelib ketish muammosi turgan, maxsus ehtiyojli bolaning maktabga qatnash jarayonidir. 
• integratsiyalashgan taʼlimda bolaga muammo sifatida qaraladi. 

Inklyuziv taʼlim alohida yordamga muhtoj bolalarni normal rivojlanishdagi bolalar 

bilan teng huquqlilik asosida taʼlim tarbiya olishlarini taʼminlaydi. Shuning uchun ham 
ahamiyatlidir. Inklyuziv taʼlim olish jarayoni bir-biriga oʻxshamaydigan, intellektual, 

jismoniy va aqliy xususiyatlarga ega boʻlgan odamlar maxsus bilimga muhtoj boʻlmagan 

tengdoshlari bilan birgalikda zarur bilim va koʻnikmalarni oladigan tarzda tashkil etiladi. 

Inklyuziy taʼlim-alohida ehtiyojli bolalar bilan sogʻlom bolalar uchun teng taʼlim olish 
imkoniyatini yaratadi. UNICEF inklyuziv taʼlimni Oʻzbekiston taʼlim tizimiga kiritish 

masalalari bilan shugʻullanadi. Inklyuziv taʼlim vazifasi bolalarning qobiliyatlari va 

holatidan qatʼi nazar, ularning barchasiga sifatli taʼlim taqdim etish. Shu bilan birga, 
inklyuzivlik tamoyili imkoniyatlari cheklangan bolalar ijobiy ruhiy va ijtimoiy 

rivojlanishga ega boʻlishlari uchun oilada yashashlari va oʻz tengdoshlari bilan birga 

oddiy maktabda bilim olishlari lozimligini nazarda tutadi. Inklyuziv taʼlim tizimi 

nogironlar aravachasidagi bola yaqin atrofda joylashgan maktabda taʼlim olishi, 
oʻzlashtirishda qiynalayotgan boʻlsa, oʻqish va yozishga oʻrganish uchun maxsus yordam 

olishi darslarga qatnamay qoʻygan bolaga esa maktabga qaytish uchun tegishli yordam 

koʻrsatilishini kafolatlaydi. 

Bugungi kunda umumta’lim maktablaridagi inklyuziv sinflarda quyidagi toifadagi 
alohida ehtiyojli bolalar ta’lim olmoqdalar: eshitishida, koʻrishida, tayanch harakat 

a’zolarida, nutqida muammolari boʻlgan, ruhiy rivojlanishi sustlashgan, yengil darajadagi 

aqli zaiflik, autizmning yengil darajasi, koxlear implantli bolalardir. 
Inklyuziv ta’lim ishtirokchilariga oila, maktab, mahalla, sinfdoshlari va 

tengdoshlari, mutaxassislar, sogʻliqni saqlash tizimi hodimlari kiradi. 

Hozirgi kunda alohida ehtiyojli bolalar orasida autizm sindromli bolalar sonini 

ortib borishi, bu toifadagi bolalarni qoʻllab-quvvatlash dolzarb masalalardandir. Ta’lim 



Akademic Journal of Educational Research (AJER) International scientific journal 
Volume 2 Issue 2 March 2024 ajeruz.com 

4 

muassasasida ta’lim olish koʻplab bolalar uchun qiyin sinov, jiddiy psixologik stressni 
keltirib chiqaradigan va bolani psixologik kasalliklarga olib keladigan kuchli aversiv 

(yoqimsiz) stimuldir. Ularning asosiylari xulq-atvor muammolari va muloqotdagi 

qiyinchiliklari boʻlib, ular oʻquv jarayonini autistik bolaning oʻzi va uning sinfdoshlariga 

tashkil etishga xalaqit beradi. Mutaxassislar autizmda oʻquv materiallarini oʻzlashtirish 
va ijtimoiy koʻnikmalarni oʻzlashtirishning oʻziga xos xususiyatlarini yetarli darajada 

tushunmaydilar. 

Autizm spektrida kamchiligi bor oʻquvchilarning ta’lim ehtiyojlariga javob 
beradigan maxsus ta’lim sharoitlarini yaratish ta’lim tashkiloti pedagogik jamoasining 

samarali tashkiliy ishini va autizm spektri buzilgan bolalar bilan ta’lim faoliyatini amalga 

oshiradigan mutaxassislarning to‘liq kasbiy kompetensiyasini talab qiladi. Oʻzaro 

munosabatga kirishishda kamchiliklar yoki xulq-atvorida va psixik jarayonlarida qoʻpol 
buzilishlari yoʻq ASB bola uchun maktab ta’limining eng istiqbolli shakli – bu 

bosqichma-bosqich, individual ravishda dozalangan qoʻllab-quvvatlanadigan 

integratsiyasidir. Bolani ta’limi va tarbiyasida autizm sindromli bolalar butun umri 
davomida maxsus tashkil etilgan qoʻllab-quvvatlash ishiga muhtoj. Shu munosabat bilan 

psixologik va pedagogik qoʻllab-quvvatlashning ahamiyati, zarurati, uning maktabdagi 

oʻrni, roli, funktsiyasini aniqlashga ehtiyoj ortib bormoqda. 

Moslashtirilgan ta’lim dasturi ASB o‘quvchilarning oʻquv jarayoniga aniq va 
oqilona xarakter beradi, bunda kerakli maqsadlarni shakllantirish, ularga erishish 

strategiyasini aniqlash va ta’lim-tarbiya natijalarini kuzatish mumkin. 

Autizm sindromli o‘quvchilar uchun umumiy ta’lim dasturini muvaffaqiyatli ishlab 
chiqish va amalga oshirish uchun mutaxassislarning (oʻqituvchi, tyutor, psixolog, 

oʻqituvchi-logoped, oʻqituvchi-defektolog va boshqalar), shuningdek ta’lim tashkiloti 

ma’muriyatining hamjihatlikdagi, jamoaviy ishi zarur. Faqatgina bolaning 

qiyinchiliklarini birgalikda muhokama qilish, umumiy maqsadlarni belgilash, yagona 
uslubiy yondashuv aniqlangan muammolarni tuzatish bilan bolani rivojlantirish boʻyicha 

kompleks psixologik va pedagogik ishlarni amalga oshirishga imkon beradi. 

Autizm sindromli o‘quvchilarga ta’lim-tarbiya berish jarayonida quyidagilar zarur:  

 bolaning xususiyatlariga mos keladigan oʻquv jarayonini tashkil etish 

shakllaridan foydalanish, 

 bolaning oʻziga xos xususiyatlariga mos keladigan metodlardan foydalanish 
(bolaning oʻz manfaatlariga tayanish) 

 bolaning xususiyatlariga mos keladigan moslashtirilgan didaktik 
materiallardan foydalanish, 

 vazifalarni individual tanlash. 

Oʻquv sharoitida autizm sindromli bola oʻz xatti-harakatlarini tashkil qilishda ham, 
ma’lumotni frontal taqdim etish formatida bilim olishda ham koʻplab qiyinchiliklarga 

duch keladi. Bu omillarning barchasi tyutor bilan birga boʻlishni talab qiladi. Aynan shu 

mutaxassis dars davomida bolaga kerakli harakatlar ketma-ketligini boshqarishga yordam 

beradi, oʻqituvchining koʻrsatmalarini moslashtiradi, kerakli xatti-harakatlarning 
afzalliklarini mustahkamlaydi, tengdoshlari bilan muloqotda zarur yordamni ko‘rsatadi.  

Tyutor - bu rivojlanish xususiyatlarida o’quvchining shaxsiy hamrohi. Oʻqituvchi 
va tyutor bu vazifalarni eng samarali tarzda taqsimlaydigan bitta jamoa. Tyutor oʻqituvchi 

bilan hamkorlikda ishlaydi, bu oʻqituvchi uchun qulay va bola uchun foydali boʻladi. 

Oʻqituvchi va tyutorning birgalikdagi faoliyatining maqsadi rivojlanishida 

nuqsonlari boʻlgan bolani maktab muhitiga muvaffaqiyatli kiritish uchun sharoitlarni 
tashkil etish va oʻquv dasturini bolaga qulay tezlikda va tegishli hajmda moslashtirish 

boʻyicha ishlarni amalga oshirishdir.  

Autizm sindromli bolalar oʻquv bilimlarini oʻzlashtirish jarayonini yengillashtirish 
uchun tyutor va oʻqituvchi oʻquv topshiriqlarini dozalashni muhokama qiladilar, 

vositalarni muvofiqlashtiradilar.   

Autizm spektrida kamchiligi bo‘lgan bolalarda ruhiy jarayonlari, affektiv holati, 

xulq-atvori va nutqida turli xil kamchiliklar kuzatiladi. ASB bola uchun uning oʻziga xos 
qiziqishlari va hissiy ma’lumotlarni qayta ishlash xususiyatlarini hisobga olgan holda 

ragʻbatlantiruvchi muhitni yaratish ushbu qiyinchiliklarni yengishga yordam beradi.  

ASB bolalarini oʻqitishda oʻqituvchilar duch keladigan asosiy va birinchi 
qiyinchiliklardan biri bu streotipik xatti-harakatlardir. Notoʻgʻri xatti-harakatlar 

insonning jamiyatga integratsiyalashuviga toʻsqinlik qiladigan ijtimoiy jihatdan 

nomaqbul xatti-harakatlardir. ASB bilan ogʻrigan bolalarda bunday xatti-harakatlarning 

mavjudligi va ularning maktabga moslashish jarayoniga sezilarli darajada xalaqit berishi, 
ular uchun moslashtirilgan asosiy ta’lim dasturini ishlab chiqishni imkonsiz qiladi, 

sinfdagi oʻquv jarayonini “buzadi” va atrofdagi odamlar bilan yetarli aloqalarni 

shakllantirishga toʻsqinlik qiladi. Shuning uchun, agar ASB bilan ogʻrigan bolada bunday 
xatti-harakatlar namoyon boʻlsa, unda uni tuzatish psixologik va pedagogik qoʻllab-

quvvatlash mutaxassislarining ustuvor vazifasiga aylanadi. 

